
ᖃᓪᓗᓈᑎᑐᑦ ᐅᖃᐅᓯᖅ - ᐳᕐᑐᓂᓴᒥ ᐃᓕᓐᓂᐊᑏᑦ

ᐱᓇᓱᐊᕐᓂᐅᒋᐊᓖᑦ ᓇᓗᓀᕐᑕᐅᓂᖏᑦ 
*ᐃᓘᓐᓇᖓᓂᒃ ᑕᑯᒋᐊᕈᒪᒍᕕᑦ ᐱᓇᓱᐊᕐᓂᒥᒃ ᐅᖄᔭᐅᔪᒥᒃ ᐱᓇᓱᐊᕐᑕᐅᔪᓂ ᐃᓕᓐᓂᐊᓂᓕᕆᔩᑦ ᓱᖃᑦᓯᑎᑦᓯᔩᓪᓗ ᑎᒥᒧᓪᓗ ᐱᓕᐅᑦᔨᓂᕐᒧᑦ ᑐᕐᖃᑕᕐᕕᖓᓄᑦ, ᖃᐅᔨᒋᐊᕐᕕᖃᕐᓗᑎᑦ 
ᐊᓪᓚᖁᑎᒥᒃ ᐊᑎᓕᒻᒥᒃ 2_general_structure_secondary.

ᖃᐅᔨᒪᔭᐅᒋᐊᓕᒃ: ᓂᕆᐅᓐᓂᕆᔭᐅᔪᑦ ᐊᑦᔨᒌᓐᖏᑑᒻᒪᑕ ᑕᑯᓐᓇᓱᒋᑦ ᐳᕐᑐᓂᕆᔭᐅᔪᑦ, ᓇᓪᓕᐊᓃᓐᓂᖏᑦ ᐊᒻᒪᓗ ᓇᓪᓕᐊᓂᒃ ᐃᓕᓐᓂᐊᑎᑕᐅᓂᖏᑦ (ᖃᓪᓗᓈᑎᑑᕐᑐᓂᒃ ᐊᑐᐊᒐᓕᐅᕐᓂᒥᒃ 
ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᐅᑉ ᐁᑉᐱᐅᑕᐅᓂᖓᓄᑦ), ᑕᑲᒃᑯᐊ ᐱᓇᓱᐊᕐᓂᐅᒋᐊᓖᑦ ᐋᕐᕿᓱᕐᑕᐅᒪᔪᑦ “ᐃᓘᓐᓈᓄᐊᖓᔫᑎᓪᓗᒋᑦ” ᐱᔭᕆᐊᑭᓐᓂᓴᐅᓛᕐᒪᑦ ᓱᖏᐅᑎᑎᑦᓯᒐᓱᐊᓕᕈᕕᑦ 
ᐃᓕᓐᓂᐊᑎᑕᕐᓂᐅᕕᑦ.

ᐊᑐᐃᓐᓇᕈᕐᑎᕆᓂᖅ ᑐᓱᓵᕆᓂᕐᓗ (ᐱᒋᐊᕐᑎᑕᐅᓂᖓ)

1. ᐊᑐᐊᕐᓯᓂᖅ ᐃᓄᐃᑦ ᐅᓂᒃᑲᐅᓯᑐᖃᖏᓐᓂᒃ
ᓯᕕᑐᓂᖓ : ᐊᑦᔨᒌᓐᖏᑑᓛᕐᑐᖅ ᒪᓕᓛᕋᒥ ᐃᓕᓐᓂᐊᑏᑦ ᐊᑐᐊᕐᓯᒍᓐᓇᓂᖏᑦᑕ ᓱᑲᓐᓂᖓᓂᒃ / ᒥᑦᓴᐅᓵᕐᓯᒪᔭᖅ ᐊᑕᐅᓯᕕᓪᓗᓂ ᐃᓕᓐᓂᐊᑎᑦᓯᓂᕐᒥᒃ.

ᐃᓕᓐᓂᐊᑎᖁᑎᑎᑦ ᐊᑐᐊᕐᓯᑎᓪᓗᒋᑦ ᐊᑕᐅᓯᐅᓈᕐᑎᓗᑎᒃ ᐊᑕᐅᑦᓯᑰᕐᑎᓗᒋᓘᓐᓃᑦ, ᐅᓂᒃᑲᐅᓯᑐᖃᕐᓂᒃ ᐅᕙᓂ ᐊᓪᓚᖁᑎᒃᑯᕕᒻᒦᑐᓂᒃ Tell Me a Story. 
ᑐᖓᓕᐊᓃᑦᑐᑦ ᐃᓕᓐᓂᐊᑏᑦ ᑲᓪᓗᓈᑎᑑᕐᑐᓂᒃ ᐊᑐᐊᒐᓕᐅᕐᓂᒧᑦ ᐊᑐᐊᕐᓯᒍᓐᓇᑐᑦ ᐃᓘᓐᓀᓂᒃ ᐊᕙᑎᓗ ᐱᖓᓲᔪᕐᑐᓘᓂᒃ ᐅᓂᒃᑲᐅᓯᕐᓂᒃ, ᑭᓯᐊᓂ 
ᓯᕗᓪᓕᒦᑦᑐᓄᑦ ᐃᓕᓐᓂᐊᑎᓄᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᕐᒥᒃ ᐁᑉᐱᐅᑎᒐᓱᐊᓕᑌᓐᓇᑐᓄᑦ, ᐱᐅᓂᕐᓴᖁᑎᒋᔭᐅᔪᖅ ᐃᕝᕕᑦ ᓇᓪᓕᑳᕈᕕᑦ 
ᐃᓓᓐᓇᖏᓐᓂᒃ ᐅᓂᒃᑲᐅᓯᕐᓂᒃ ᐅᕝᕙᓘᓐᓃᑦ ᐱᕕᓈᕐᑎᓯᒍᕕᑦ ᐅᓂᒃᑳᑐᐊᕐᓂᒃ ᐊᑐᐊᕐᑕᐅᒋᐊᓕᓐᓂᒃ (ᑌᒪ ᐊᑐᓂᑦ ᐃᓕᓐᓂᐊᑎᒃ ᓇᓪᓕᑳᕐᓂᐊᓕᕐᒪᑦ 
ᐊᑐᐊᕈᒪᔭᕐᒥᓂᒃ ᑖᒃᑯᓇᓐᖓᑦ 26-ᓂᑦ ᐅᓂᒃᑳᑐᐊᕐᓂᑦ, ᒪᓕᓪᓗᓂ ᐅᓂᒃᑳᑕᐅᖁᔭᐅᔪᑦ ᐅᓄᕐᓂᖏᓐᓂᒃ).

2. ᐃᒻᒥᒎᕐᑎᑐᑦ ᐅᖃᖃᑎᒌᓐᓂᖓ
ᓯᕕᑐᓂᖓ : ᒥᑦᓴᐅᓵᕐᓯᒪᔭᖅ 15-ᒥᓂᑦᔅ-ᒥᑦ ᐃᑲᐅᕐᓂᐅᑉ ᓇᑉᐹᓄᑦ.

ᐃᓕᓐᓂᐊᑎᑦᓯᕕᓐᓄᑦ ᐃᓄᑐᐃᓐᓇᓂᒃ ᐃᓕᓐᓂᐊᑎᖃᕐᓱᑎᒃ:
ᐱᒋᐊᕈᑎᖃᕐᓗᑎᑦ ᐃᒻᒥᒎᕐᑎᑐᑦ ᐅᖃᖃᑎᒌᓐᓂᖓᓂᒃ. ᐊᐱᕐᓱᓗᑎᑦ ᐊᑦᔨᒌᓐᖏᑐᒻᒪᕆᓐᓂᒃ ᐊᐱᕐᓲᑎᓂᒃ: ᐃᓕᓐᓂᐊᑎᖁᑎᑏᑦ ᖃᐅᔨᒪᔮᖃᕇᕐᑐᕕᓃᑦ 
ᑖᒃᑯᓂᖓ ᐅᓂᒃᑲᐅᓯᕐᓂᒃ (ᐅᕝᕙᓘ ᐃᓓᓐᓇᖏᓐᓂᒃ)? ᓇᓪᓕᐊᓂᒃ ᐱᐅᑦᓴᓂᕐᓴᕕᓃᑦ? ᐊᓯᖏᓐᓂᓗ ᐊᐱᕐᓲᑎᓂᒃ. (ᐃᓱᒪᒋᔭᖃᕆᐊᖃᕐᑐᒍᑦ 
ᑖᒃᑯᐊ ᐅᓂᒃᑲᐅᓯᑐᙯᑦ ᐃᓄᒃᑎᑑᕐᑐᕕᓂᐅᒐᓗᐊᕐᓱᑎᒃ ᐅᖃᐅᓯᐅᑉ ᐁᑉᐹᓅᔭᕐᑕᐅᓂᕐᒪᑕ ᓯᑯᑦᓴᔭᒨᕐᓱᒋᑦ ᐊᒻᒪᓗ ᐅᖃᐅᓯᑎᒍᑦ ᑭᓯᐊᓂ 
ᕿᒻᒪᕆᑦᔪᑎᓕᐊᒍᓯᒪᑦᓱᑎᒃ). ᐊᑐᕐᑐᕆᑐᐊᕈᕕᐅᑉ, ᐃᓕᓐᓂᐊᑎᖁᑎᑎᑦ ᑐᓴᕐᑎᓗᒋᑦ ᐃᓚᖏᓐᓂᒃ ᖃᐅᔨᒪᔭᐅᒋᐊᖃᕐᑐᕆᔭᕐᓂᐅᕕᑦ ᐅᕙᓃᑦᓱᑎᒃ 
ᐊᓪᓚᖁᑎᒥ ᐊᑎᓕᒻᒥᒃ: 1_language_summary ᐅᕝᕙᓘᓐᓂᑦ ᓇᓪᓕᑎᕐᓯᒪᔪᖅ ᓯᑯᑦᓴᔭᒨᕈᓐᓇᑌᑦ ᐃᓕᓐᓂᐊᑎᖁᑎᑎᑦ ᓇᒻᒥᓂᖅ 
ᐊᑐᐊᕐᓂᐊᑕᖓᓂᐅᒃ.

ᐅᖃᖃᑎᒌᓐᓂᖅ ᐃᓱᓕᑎᓪᓗᒍ ᐃᓕᓐᓂᐊᑎᑕᕐᓂᐅᕕᑦ ᐊᓪᓚᖁᑎᓕᐅᖃᑎᖃᕐᓗᑎᑦ ᐱᒻᒪᕆᐅᓂᖏᓐᓂᒃ ᐅᖄᔭᕕᓃᑦ ᓄᐃᑕᑎᑦᓯᓱᑎᒃ ᖃᓄᖅ ᐃᓄᐃᑦ 
ᐅᓂᒃᑲᐅᓯᖏᑦ ᐅᓂᒃᑳᑕᐅᓲᒍᓐᓂᒪ¯ᑕ. ᑖᓐᓇ ᖃᐅᔨᒋᐊᕐᕕᐅᖃᑦᑕᓛᕐᓂᐊᑐᖅ ᐃᓂᕐᓯᒐᓱᐊᕐᓂᖃᓕᕐᐸᑦ.

ᐃᓕᓐᓂᐊᑎᑦᓯᕕᓐᓄᑦ ᐃᓄᑐᐃᓐᓇᐅᖏᑦᑐᓂᒃ ᐃᓕᓐᓂᐊᑎᖃᕐᓱᑎᒃ:
ᐱᒋᐊᕈᑎᖃᕐᓗᑎᑦ ᐃᒻᒥᒎᕐᑎᑐᑦ ᐅᖃᖃᑎᒌᓐᓂᖓᓂᒃ. ᐊᐱᕐᓱᓗᑎᑦ ᐊᑦᔨᒌᓐᖏᑐᒻᒪᕆᓐᓂᒃ ᐊᐱᕐᓲᑎᓂᒃ: ᓇᓪᓕᐊᓂᒃ ᐅᓂᒃᑳᑐᐊᓂᒃ 
ᐃᓕᓐᓂᐊᑎᖁᑎᑎᑦ ᐱᐅᑦᓴᓂᕐᐸᐅᑫᓐᓇᑐᑦ? ᑕᑯᒍᓐᓇᑫᓐᓇᖄᑦ ᐊᑦᔨᒌᓗᑳᓐᓂᖏᓐᓂᒃ ᐊᑦᔨᒌᓐᖏᑑᓂᖏᓐᓂᓘᓐᓃᑦ ᑖᒃᑯᐊ ᐅᓂᒃᑲᐅᓰᑦ? 
ᓱᓇᓂᒃ ᑕᑯᕙᓪᓚᑫᓐᓇᑐᑦ ᐱᑦᔪᑎᓕᒻᒥᒃ ᐊᓪᓚᑕᐅᓂᕕᓂᖓᑎᒍᑦ ᐅᕝᕙᓘᓐᓃᑦ ᖃᓄᖅ ᐅᓂᒃᑳᑕᐅᓂᕕᓂᖓᑎᒍᑦ? ᐊᓯᖏᓐᓂᓗ ᐊᐱᕐᓲᑎᓂᒃ. 
(ᐃᓱᒪᒋᔭᖃᕆᐊᖃᕐᑐᒍᑦ ᑖᒃᑯᐊ ᐅᓂᒃᑲᐅᓯᑐᙯᑦ ᐃᓄᒃᑎᑑᕐᑐᕕᓂᐅᒐᓗᐊᕐᓱᑎᒃ ᐅᖃᐅᓯᐅᑉ ᐁᑉᐹᓅᔭᕐᑕᐅᓂᕐᒪᑕ ᓯᑯᑦᓴᔭᒨᕐᓱᒋᑦ ᐊᒻᒪᓗ ᐅᖃᐅᓯᑎᒍᑦ 
ᑭᓯᐊᓂ ᕿᒻᒪᕆᑦᔪᑎᓕᐊᒍᓯᒪᑦᓱᑎᒃ). ᑌᒪ, ᐃᓕᓐᓂᐊᑎᖁᑎᑎᑦ ᑐᓴᕐᑎᓗᒋᑦ ᐃᓚᖏᓐᓂᒃ ᖃᐅᔨᒪᔭᐅᒋᐊᖃᕐᑐᕆᔭᕐᓂᐅᕕᑦ ᐅᕙᓃᑦᓱᑎᒃ ᐊᓪᓚᖁᑎᒥ 
ᐊᑎᓕᒻᒥ: 1_language_summary ᐅᕝᕙᓘᓐᓂᑦ ᓇᓪᓕᑎᕐᓯᒪᔪᖅ ᓯᑯᑦᓴᔭᒨᕈᓐᓇᑌᑦ ᐃᓕᓐᓂᐊᑎᖁᑎᑎᑦ ᓇᒻᒥᓂᖅ ᐊᑐᐊᕐᓂᐊᑕᖓᓂᐅᒃ.

ᐅᖃᖃᑎᒌᓐᓂᖅ ᐃᓱᓕᑎᓪᓗᒍ ᐃᓕᓐᓂᐊᑎᑕᕐᓂᐅᕕᑦ ᐊᓪᓚᖁᑎᓕᐅᖃᑎᖃᕐᓗᑎᑦ ᐱᒻᒪᕆᐅᓂᖏᓐᓂᒃ ᐅᖄᔭᕕᓂᕐᓂᒃ ᓄᐃᑕᑎᑦᓯᓱᑎᒃ ᖃᓄᖅ 
ᐃᓄᐃᑦ ᐅᓂᒃᑲᐅᓯᖏᑦ ᐅᓂᒃᑳᑕᐅᓲᒍᓐᓂᒪ¯ᑕ. ᑖᓐᓇ ᖃᐅᔨᒋᐊᕐᕕᐅᖃᑦᑕᓛᕐᓂᐊᑐᖅ ᐃᓂᕐᓯᒐᓱᐊᕐᓂᖃᓕᕐᐸᑦ.

3. ᐊᑐᐃᓐᓇᕈᕐᑎᓂᖅ ᐃᓂᕐᓯᔪᖃᕆᐊᓚᐅᕐᑎᓇᒍ
ᓯᕕᑐᓂᖓ : ᒥᑦᓴᐅᓵᕐᓯᒪᔭᖅ 5-ᒥᓂᑦᔅ-ᒥᑦ 15-ᒥᓂᑦᔅ-ᒧᑦ

ᐃᓕᓐᓂᐊᑎᖁᑎᑎᑦ ᓇᓪᓕᑳᖁᓪᓗᒋᑦ ᑕᕐᕋᒥᐅᔭᕐᒥᒃ ᐆᒪᔪᕐᒥᒃ ᐅᓂᒃᑳᓚᖓᔭᕐᒥᓂᒃ, ᐅᓂᒃᑳᓗᐊᓐᖑᐊᓚᖓᔭᖓᓂᒃ ᓇᓗᓀᑦᓯᑎᑦᓯᐊᕋᓱᐊᒻᒪᕆᓪᓗᒋᑦ, 
ᒪᕐᕉᓂᒃ ᐱᒻᒪᕆᐅᓐᖏᓂᕐᓵᓂᒃ ᐅᓂᒃᑳᑕᐅᒻᒥᔫᓐᓂᒃ, ᓱᓇᒍᓗᑐᐃᓐᓇᒥᒃ (ᐱᐅᒃᑯᑎᒃ, ᐃᒐᐅᑎᒃ ᐊᓯᖓᓘᓐᓃᑦ), ᐊᕐᕌᒎᑉ ᐃᓗᐊᓂ ᓇᓪᓕᐊᓃᓐᓂᖓᓂᒃ 



ᓱᓇᓱᐊᕐᓂᓗᐊᓐᖑᐊᖓᓂᓪᓗ, ᑖᒃᑯᐊ ᐅᓂᒃᑳᑕᐅᖃᓕᐅᑦᔨᓗᒋᑦ. ᐊᓪᓚᑕᐅᔪᕕᓂᖅ ᓯᑯᑦᓴᔭᒨᕈᓐᓇᑌᑦ ᐅᕙᓃᑦᑎᓗᒍ 4_my_choices_secondary 
ᒍᒪᑐᐊᕈᕕᑦ. ᑖᓐᓇ ᐊᓪᓚᖁᑎᒃ ᐃᑲᔪᕐᓯᒍᓐᓇᑐᖅ ᐃᓕᓐᓂᐊᑎᖁᑎᓐᓂᐅᕕᑦ ᐃᓂᕐᓯᓚᕿᑎᓪᓗᒋᑦ ᐃᓱᒪᑖᕕᓂᕐᒥᓂᒃ. ᐊᒻᒪᓗ, ᑕᑯᓚᖓᒻᒥᔪᑎᑦ 
ᐊᓪᓚᖑᐊᕐᓯᒪᔪᓂᒃ ᐅᕙᓂ ᐊᓪᓚᖁᑎᒥ images ᑕᑯᔭᐅᑎᓪᓗᒍ ᐃᓕᓐᓂᐊᑎᑕᕐᓅᕕᑦ ᐃᑲᔪᕐᓯᔭᐅᓂᐊᕐᒪᑕ ᓇᓪᓕᑳᕋᓱᐊᓕᕈᑎᒃ ᐅᓂᒃᑳᓂᐊᕐᑕᒥᓂᒃ.

ᐊᑐᐊᒐᑦᓴᓕᐅᕐᓂᖅ (ᐱᕙᓪᓕᐊᓂᖅ, ᐃᓂᕐᓯᕙᓪᓕᐊᓂᖅ)

1.	 ᐊᓪᓚᓂᖅ
ᓯᕕᑐᓂᖓ : ᐊᑕᐅᓯᕐᒥᑦ ᐱᖓᓱᓄᑦ ᐃᓕᓐᓂᐊᑎᑕᐅᓗᑎᒃ ᑕᑯᓐᓇᑕᐅᑎᓪᓗᒍ ᖃᓄᓪᓗᐊᑎᒋᒃ ᖃᓪᓗᓈᑎᑐᑦ ᐃᓕᓯᒪᓕᕐᓂᖏᑦ ᐃᓕᓵᑦ (ᐆᑦᑑᑎᒋᓗᒍ, ᓂᕆᐅᓐᓂᖃᕋᔭᓐᖑᐊᑐᒍᑦ ᑕᑭᓂᕐᓴᓂᒃ 
ᑐᑭᓯᓐᓇᓂᕐᓴᐅᓱᑎᓪᓗ ᐊᓪᓚᖁᑎᓂᒃ 2-ᒦᑦᑐᓂᑦ ᐃᓕᓐᓂᐊᑎᓂᑦ ᖃᓪᓗᓈᑎᑑᕐᑐᓂᒃ ᐊᑐᐊᒐᓕᐅᕐᓂᒥ ᐊᒻᒪᓗ ᓇᓗᓇᓐᖏᓂᕐᓴᓂᒃ ᓀᓐᓂᓴᐅᑦᓱᑎᓪᓗ ᐊᓪᓚᖁᑎᓂᒃ, ᐃᓕᓐᓂᐊᑐᓂᑦ ᖃᓪᓗᓈᑎᑐᑦ 
ᐅᖃᐅᓯᕐᒥᒃ ᐁᑉᐱᐅᑎᐅᑎᓪᓗᒍ).

ᐃᓕᓐᓂᐊᑏᑦ ᐊᓪᓚᒋᐊᓖᑦ ᓀᑦᑑᓱᓂ ᐅᓂᒃᑳᒥᒃ ᐃᓄᐃᑦ ᐅᓂᒃᑲᐅᓯᑐᖃᖓᑎᒎᕐᑎᓗᒍ ᐅᑯᓂᖓ ᐊᑐᕐᓗᑎᒃ: ᓇᓪᓕᑳᕐᑕᐅᔪᕕᓂᕐᓂᒃ 
ᐊᑐᐃᓐᓇᕈᕐᑎᓂᖃᕐᑎᓗᒍ (ᐊᒻᒪᓗ ᑐᑭᓯᓇᕐᑎᑕᐅᓯᒪᑦᓱᑎᒃ ᐊᓪᓚᖁᑎᓂᒃ ᐅᕙᓂ 4_my_choices_secondary). ᐊᓪᓚᓯᒪᒍᓯᖓ ᐊᑦᔨᒐᓛᒍᒋᐊᓕᒃ 
ᐊᑐᕐᑕᕕᓂᕐᓂᑦ ᐅᓂᒃᑲᐅᓰᑦ ᐃᓚᖏᓐᓂ ᐃᓕᓐᓂᐊᕕᐅᑉ ᐃᓗᐊᓂ ᐃᓂᕐᓯᓂᖃᕆᐊᓚᐅᕐᑎᓇᒍ. ᐃᓕᓐᓂᐊᑏᑦ ᑕᑯᒋᐊᕈᓐᓇᑐᑦ ᐊᓪᓚᖁᑎᓂᒃ 
ᐅᓂᒃᑳᑕᐅᔪᓕᑦᑖᑐᓂᒃ ᓴᕐᕿᓚᕿᔪᕕᓂᐅᑦᓱᑎᒃ ᐃᒻᒥᒎᕐᑎᑐᑦ ᐅᖃᖃᑎᒌᓐᓂᖓᓐᓂᑦ. ᐃᑉᐱᒋᔭᐅᓗᐊᓐᖑᐊᖁᔭᐅᒋᐊᓖᑦ ᓇᓗᓇᓐᖏᑑᑦᓱᑎᒃ 
ᓀᑦᑑᓱᑎᓪᓗ ᑐᑭᒧᐃᑦ, ᐊᒻᒪᓗ ᐃᓱᒪᑖᕆᔭᕕᓃᑦ ᐊᓪᓚᑕᐅᒋᐊᖃᕐᓱᑎᒃ ᑌᒣᑦᑐᓭᓐᓇᑲᓵᒍᑎᓪᓗᒋᑦ. ᑭᓯᐊᓂ, ᐃᓕᓐᓂᐊᑏᑦ ᑫᓪᓗᑐᕐᑕᐅᒋᐊᓖᑦ 
ᓇᓗᓇᓐᖏᑐᐊᐱᐊᓗᑐᐃᓐᓇᓂᒃ ᐊᓪᓚᖁᔭᐅᒍᓐᓀᓗᑎᒃ ᐊᒻᒪᓗ ᐃᓱᒪᒋᓐᖑᐊᕈᓐᓇᑕᕐᒥᓂᒃ ᐱᕕᓈᕐᑎᓯᓯᒪᒍᓐᓀᓗᑎᒃ.

ᐱᑦᔪᑎᒋᓗᒋᑦ ᐊᓪᓚᒍᓯᐅᒋᐊᓕᑎᒍᑦ ᐃᓱᒪᑖᕕᓃᑦ, ᐃᓕᓐᓂᐊᑎᖁᑎᑎᑦ ᐅᖃᐅᑎᓗᒋᑦ ᓇᓪᓕᖏᓐᓂᒃ ᐅᖄᔭᐅᔪᓂᒃ ᑕᑯᓐᓇᕋᓱᐊᕐᑐᓴᐅᒻᒪ¯ᑕ. (ᑖᒃᑯᐊ 
ᐃᓱᒪᑖᕕᓃᑦ ᐊᑦᔨᒌᓛᕐᓂᐊᖏᑦᑐᑦ ᐃᓕᓐᓂᐊᑎᑦᓯᕕᒻᒥᑦ ᐃᓕᓐᓂᐊᑎᑦᓯᕕᐅᒻᒥᔪᒧᑦ ᑐᓐᖓᕕᖃᓛᕐᓂᐊᕋᒥᒃ ᐃᓕᓐᓂᐊᑕᐅᔪᕕᓂᕐᓂᒃ ᐃᓕᓐᓂᐊᕕᐅᑉ 
ᐃᓗᐊᓂ – ᖃᓄᐃᓕᖓᒻᒪ¯ᑕ ᑐᑭᒧᐃᑦ, ᓱᓇᓱᐊᕐᒪ¯ᑕ ᐅᖄᔭᐅᔪᑦ, ᓇᓪᓕᐊᓂᒃ ᐅᖃᐅᓯᕐᓂᒃ ᐊᑐᕐᒪ¯ᑕ, ᐊᓯᖏᓪᓗ).

2. ᐃᒻᒥᑯᐊᕐᑎᑐᑦ ᐃᑲᔪᕐᓯᓂᖓ ᐊᒻᒪᓗ ᑕᒻᒪᓯᒪᔪᕐᓂᐊᓂᖅ
ᓯᕕᑐᓂᖓ : ᐊᑦᔨᒌᓛᓐᖏᑐᖅ ᒪᓕᓛᕋᒥ ᑕᑭᓂᖏᓐᓂᒃ ᐊᓪᓚᑕᐅᔪᕕᓃᑦ ᐅᓄᕐᓂᖏᓐᓂᓗ ᐃᓕᓐᓂᐊᑎᑕᐅᔪᑦ ᐃᓕᓐᓂᐊᑎᑦᓯᕕᐅᑉ ᐃᓗᐊᓂ.

ᐃᓕᓐᓂᐊᑏᑦ ᐊᑐᐊᕐᓯᖁᔭᐅᓛᕐᒪᑕᐅᓐᓃᑦ ᐊᓪᓚᑕᕕᓂᕐᒥᓂᒃ ᐃᓕᓐᓂᐊᑎᐅᖃᑎᒥᑕ ᓵᖓᓂ, ᓱᕐᖁᐃᑐᒥᒃ ᑲᔪᓯᒋᐊᖃᕐᑐᑎᑦ ᓯᕗᓪᓕᒥᒃ ᑕᒻᒪᓯᒪᔪᕐᓂᐊᓂᕐᒥᒃ.

ᕿᒥᕐᕈᒋᐊᑦᓯᐊᓂᖅ ᐊᓪᓚᑕᐅᔪᕕᓂᕐᓂᒃ (ᐊᕕᑦᑐᓯᒪᔪᓂ)

1.	 ᐊᑐᐊᕐᑕᐅᓂᖏᑦ ᐊᓪᓚᑕᐅᔪᕕᓃᑦ
ᓯᕕᑐᓂᖓ : ᐊᑦᔨᒌᓛᓐᖏᑐᖅ ᒪᓕᓛᕋᒥ ᑕᑭᓂᖏᓐᓂᒃ ᐊᓪᓚᑕᐅᔪᕕᓃᑦ ᐅᓄᕐᓂᖏᓐᓂᓗ ᐃᓕᓐᓂᐊᑎᑕᐅᔪᑦ ᐃᓕᓐᓂᐊᑎᑦᓯᕕᐅᑉ ᐃᓗᐊᓂ.

ᐃᓕᓐᓂᐊᑏᑦ ᐊᑐᓂᑦ ᐊᑐᐊᕐᓯᓗᑎᒃ ᐊᓪᓚᑕᕕᓂᕐᒥᓂᒃ ᐃᓕᓐᓂᐊᑎᐅᖃᑎᒥᓄᑦ. (ᐃᓕᓐᓂᐊᑎᑦᓯᕖᑦ ᐅᓄᕐᓂᓴᕐᓂᒃ ᐃᓕᓐᓂᐊᑎᖁᑎᓖᑦ 
ᐃᑲᔪᕐᓯᔭᐅᒍᒪᒍᓐᓇᑐᑦ ᐊᑮᑦᑐᑎᒍᑦ ᐅᕝᕙᓘᓐᓃᑦ ᐊᑎᕐᓂᒃ ᐊᒧᓯᓗᑎᒃ). ᑲᖐᓱᐊᓐᓇᕋᔭᓐᖑᐊᑐᖅ ᐃᓪᓗᕈᐊᒥᒃ ᐅᓂᒃᑳᕕᐅᔪᒥᒃ ᑕᐅᑦᑐᖓᑎᒍᑦ 
ᒪᓕᑦᑎᓯᒐᓱᐊᕐᑐᖃᕐᐸᑦ ᐅᓂᒃᑳᑕᐅᔪᓂᑦ, ᑌᒣᑉᐸᓚᐅᕐᒪᑕ ᑌᑦᓱᒪᓂᐊᓗᒃ ᐅᓂᒃᑳᑐᐊᕐᑐᑦ ᐃᒡᓘᑉ ᐊᐳᑎᐅᑉ ᐃᓗᐊᓂ ᐅᑭᐅᒥ ᐅᓐᓄᐊᑐᓯᐊᓘᑎᓪᓗᒍ. 
ᐊᓪᓛᑦ ᐅᓂᒃᑳᑐᐊᕐᕕᐅᔫᑉ ᐃᓪᓗᕈᐊᑉ ᐅᖓᑖ ᑕᐅᑦᑐᖃᕐᑎᑕᐅᓐᖑᐊᐸᑦ ᑌᑦᓱᒪᓂᐅᔮᕐᑎᓗᒍ ᓴᕐᕿᑎᑕᕕᓂᐅᑦᓱᓂ ᑕᑯᒥᓇᕐᑐᓕᐅᕐᓂᒥ ᐃᓕᓐᓂᐊᑐᓄᑦ 
ᐊᒻᒪᓗ ᐱᓇᓱᐊᕐᑕᐅᔪᖅ ᐱᕙᓪᓕᐊᑕᐅᒋᐊᓪᓛᒍᓐᓇᕋᔭᕐᓱᓂ ᖑᐊᑦᓴᓂᕐᒧᑦ ᑕᑯᓐᓇᐅᔮᕐᑕᐅᓂᕐᓂ ᐃᓕᓐᓂᐊᓂᖃᕐᑎᓗᒍ.

2. ᐱᓇᓱᐊᕐᑕᐅᔪᕕᓃᑦ ᐅᖃᖃᑎᒌᒍᑕᐅᓂᖏᑦ
ᓯᕕᑐᓂᖓ : ᒥᑦᓴᐅᓵᕐᓯᒪᔭᖅ 10-ᒥᓂᑦᔅ-ᒥᑦ 20-ᒥᓂᑦᔅ-ᒧᑦ 

ᐊᑐᐊᕐᓯᒌᑐᐊᕈᑎᒃ, ᐃᓕᓐᓂᐊᑏᑦ ᐅᖄᖁᔭᐅᒐᔭᕐᑐᑦ ᐃᓕᓐᓂᐊᑎᐅᖃᑎᒥᓄᑦ ᑐᓵᕐᑎᓯᓗᑎᒃ ᐃᓂᕐᓯᒐᓱᐊᕐᓱᑎᒃ ᖃᐅᔨᔭᕕᓂᕐᒥᓂᒃ ᐊᒻᒪᓗ 
ᓴᓇᑐᔫᓗᑎᒃ ᖃᕿᐊᕐᓯᓂᖃᕐᓗᑎᒃ. ᐱᒋᐅᕐᓴᑕᕐᒥᓃᒃ ᐱᔭᕆᐊᑭᑦᓴᑫᓐᓇᖃᑦ ᐱᔭᕆᐊᑦᑐᓴᑫᓐᓇᖃᓪᓘᓃᑦ? ᓱᒧᑦ? ᐱᓇᓱᐊᕐᑕᒥᓃᒃ ᐊᓕᐊᒋᔭᖃᑫᓐᓇᖃᑦ? 
ᓇᓪᓕᖏᓐᓂᒃ ᐊᓪᓚᖁᑎᓂᒃ ᐱᐅᑦᓴᓂᕐᓴᐅᑫᓐᓇᖃᑦ? ᑕᑕᒥᑦᓯᐊᖃᑦᑕᑫᓐᓇᖄᑦ ᐃᓚᖏᓐᓂᒃ ᐅᓂᒃᑲᐅᓯᕐᓂᒃ ᐅᕝᕙᓘᓐᓃᑦ ᐅᖄᔭᐅᔪᑦ ᐃᓗᓕᖏᓐᓂᒃ? 
ᐊᑐᐊᕐᓯᓂᖃᑫᓐᓇᐸᑦ ᐃᓪᓗᕈᐊᑉ ᑕᑯᒥᓇᕐᓯᓕᑎᓯᒪᔫᑉ ᐃᓗᐊᓂ, ᐱᐅᑦᓴᑫᓐᓇᖄᑦ ᐅᓂᒃᑳᑐᐊᕐᑑᑉ ᐱᓂᐊᕐᓂᕆᑫᓐᓇᑕᖓᓂᒃ?

3. ᓇᐅᑦᓯᑐᕐᑕᐅᓂᖏᑦ ᑕᑯᑦᓴᐅᑎᑕᐅᓂᖏᓪᓗ ᐅᓂᒃᑲᐅᓯᓕᐊᕕᓃᑦ

ᑲᔪᓯᓗᑎᑦ ᓇᐅᑦᓯᑐᕐᓂᒥᒃ ᐱᔪᓐᓇᓂᐅᒋᐊᓕᓐᓂᒃ ᐊᓪᓚᑕᐅᒪᔪᓂ ᐅᕙᓂ ᐊᓪᓚᖁᑎᒥ 2_general_structure_secondary ᐅᕝᕙᓘᓐᓃᑦ ᓇᒻᒥᓂᖅ 
ᓇᐅᑦᓯᑐᕐᓂᕕᓂᕐᓂᐅᕕᑦ ᑐᓐᖓᕕᖃᕐᓱᑎᒃ ᑐᕌᕐᓂᕆᒐᓱᐊᕐᑕᖏᓐᓂᒃ ᓄᓇᐅᑉ ᐊᒡᒍᑐᕐᓯᒪᔫᑉ ᐱᓇᓱᐊᕐᑕᖓᓐᓂ. ᒋᐊᖃᑐᐊᕈᕕᑦ, ᑕᑯᒋᐊᕈᓐᓇᑐᑎᑦ 
ᐅᑯᓂᖓ ᐊᓪᓚᖁᑎᓂᒃ 5_evaluation_grid_ELA_secondary ᐅᕝᕙᓘᓐᓃᑦ 6_evaluation_grid_ESL_secondary.

ᐱᓇᓱᐊᕐᑕᐅᔪᕕᓃᑦ ᕿᒥᕐᕈᐊᒨᕐᑕᐅᑐᐃᓐᓇᕆᐊᖃᓕᕐᑐᑦ ᐊᑐᐊᒐᐅᓗᑎᒃ ᑲᑎᒪᓂᐊᕐᒪᑕ ᐅᓂᒃᑲᐅᓰᑦ “ᐃᓄᐃᑦ ᐅᓂᒃᑲᐅᓯᑐᖃᖓᑎᒎᕐᑎᓗᒋᑦ” 
ᐅᕝᕙᓘᓐᓃᑦ “ᐃᓄᐃᑦ ᐅᓂᒃᑳᑐᐊᖓᑎᒎᕐᑎᓗᒋᑦ”. ᐊᓪᓚᖑᐊᕐᓯᒪᔪᑦ ᐃᓂᕐᑕᕕᓃᑦ ᑕᑯᒥᓇᕐᑐᓕᐅᕐᓂᒧᑦ ᐃᓕᓐᓂᐊᑐᕕᓂᕐᓄᑦ ᑕᑯᒥᓇᕐᓰᒍᓐᓇᕋᔭᕐᑐᐊᓛᑦ 
ᑖᒃᑯᓂᖓ ᓄᐊᑕᕕᓂᕐᓂᒃ.

ᐃᓕᓐᓂᐊᑏᑦ ᐃᓂᕐᓯᒍᓐᓇᒥᔪᑦ ᓴᓇᓐᖑᐊᓯᒪᔪᒥᒃ ᐃᓄᐃᑦ ᓴᓇᓐᖑᐊᑕᕕᓂᖓᑎᑐᑦ (ᑕᑯᓗᑎᑦ ᐱᓇᓱᐊᕋᑦᓴᒥᒃ ᒪᓂᔭᕕᓂᕐᒥᒃ 
ᐃᓕᓐᓂᐊᕈᑎᑦᓴᐅᒐᔭᕐᑐᓂ ᖃᕆᑕᐅᔭᒥ ᓄᐃᑕᑎᑦᓯᒍᑎᒦᑦᑐᒥᒃ). ᐊᓱᐃᓐᓈ, ᐊᒥᓱᑦ ᐃᓄᐃᑦ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᓗ ᑐᓱᓕᕐᓯᒪᔪᑦ 
ᑐᓱᖏᓐᓈᓱᑎᓪᓗ ᐱᐅᓯᑐᖃᕐᑎᒍᑦ ᒥᑦᓯᓕᓐᖑᐊᓂᒃ ᐅᓂᒃᑲᐅᓯᕐᓂᓗ. ᐃᓕᓐᓂᐊᑎᖁᑎᑎᑦ ᑌᒣᒍᓐᓇᒥᔪᑦ.

ᐅᖃᕐᑕᐅᓚᐅᑯᒻᒥᒪᑦ, ᐱᓇᓱᐊᕐᑕᐅᔪᖅ ᐱᕙᓪᓕᐊᔭᐅᒋᐊᓪᓛᒍᓐᓇᑐᖅ ᖑᐊᑦᓴᓗᓂ ᑕᑯᓐᓇᐅᔮᕐᑕᐅᓂᕐᒧᑦ ᐃᓕᓐᓂᐊᓂᖃᕐᑎᓗᒍ, ᑖᒃᑯᐊ ᐅᓂᒃᑲᐅᓰᑦ 
ᐅᓂᒃᑳᑕᐅᑐᐃᓐᓇᕈᓐᓀᑎᓪᓗᒋᑦ ᑭᓯᐊᓂ ᖑᐊᑦᓴᑕᐅᑎᓪᓗᒋᑦ ᐃᓪᓗᕈᐊᑉ ᑕᑯᒥᓇᕐᓯᓕᑎᕐᓯᒪᔫᑉ ᐃᓗᐊᓂ ᐅᕙᑦᑎᓂᒃ ᐃᕐᙯᑎᑦᓯᓗᑎᒃ ᐃᓄᐃᑦ 
ᐅᓂᒃᑳᑐᐊᕐᑎᕕᓃᑦ ᐱᐅᓯᕆᓲᕕᓂᖏᓐᓂᒃ.


